
5. Obair na Gníomhaireachta i 2003

5.1 Eagraíocht Nua

I 2003, céadbhliain a bhunaithe b’éigean don Ghníomhaireacht um Thacaíocht

Teaghlaigh a heagraíocht a fhorbairt agus a dhualgais reachtúla a chomhlíonadh

ag an am céanna. Bhí obair na Gníomhaireachta i 2003 dírithe dá bhrí sin ar na

nithe seo:

■ Príomhfheidhmeannach a cheapadh.

■ Foireann a aistriú chun na Gníomhaireachta ón Roinn Gnóthaí Sóisialacha

agus Teaghlaigh.

■ Bogadh go ceanncheathrú in áitreabh nua.

■ Áitribh, cláir agus seirbhísí a aistriú chun na Gníomhaireachta ón Roinn

Gnóthaí Sóisialacha agus Teaghlaigh.

■ Maoiniú a choimeád le heagraíochtaí a mhaoinítear faoi na cláir agus na

seirbhísí seo.

■ Struchtúir úra riaracháin a chuir ar bun de réir mar is gá.

■ An chéad Phlean Straitéise don Ghníomhaireacht a fhorbairt.

■ Plean Gníomhaíochta Nuachóirithe – Ag Coinneáil an Dul chun Cinn – 

a tháirgeadh agus tuairisciú a dhéanamh faoi.

■ Leanúint le forbairt agus leathnú na Seirbhísí agus na gClár.

Thug an Ghníomhaireacht aird ar leith ar na riachtanais seo leanas agus í 

i mbun na hoibre seo:

■ Nascanna tréana páirtíochta a bhunú le ceardchumainn agus leis an

bhfoireann

■ Dul i gcomhairle le páirtithe leasmhara.

■ Tacú le hoiliúint agus le forbairt na foirne agus infheistiú a dhéanamh iontu.

■ Úsáid éifeachtúil éifeachtach acmhainní na Gníomhaireachta a chinntiú.

Aithníonn an Ghníomhaireacht um Thacaíocht Teaghlaigh an tacaíocht leanúnach

a thugann an Roinn Gnóthaí Sóisialacha agus Teaghlaigh don obair seo. Beidh gá le

tacaíocht leanúnach na Roinne sin go dtí go mbeidh an Ghníomhaireacht forbartha

agus maoinithe go hiomlán agus ó thaobh strúchtúr riaracháin agus córais tacaíochta.

Tugtar sonraí faoi struchtúr eagrúcháin agus foirne reatha na Gníomhaireachta 

in Aguisín 3. Tá liosta de 15 áitreabh na Gníomhaireachta ar fud na tire ar fáil in

Aguisín 4.

5.2 Maoiniú

Bhí buiséad de €17.28m i gcomhair na gclár agus na seirbhísí a aistríodh chun 

na Gníomhaireachta um Thacaíocht Teaghlaigh i 2003. Cheadaigh sé seo leathnú

agus méadú ar sheirbhísí agus méadú ar mhaoiniú:

■ ardú timpeall 3% sa mhaoiniú do Sheirbhísí Deontas Comhairlithe

■ maoiniú i gcomhair 11 Ionad Acmhainní Teaghlaidh sa bhreis

■ oscailt 2 Oifig Seirbhís Eadrána Teaghlaigh sa bhreis.

5.3 Airgead agus Cuntais

Tá miondealú ar chaiteachas i 2003 thíos:

€ (m)

Riarachán 1.163

Deontais Chomhairliúcháin 7.009

Ionaid Acmhainní Teaghlaigh 6.980

Seirbhís Eadrána Teaghlaigh 1.507

Iomlán 16.659

Aithníonn an Ghníomhaireacht um Thacaíocht Teaghlaigh tacaíocht leanúnach an

Roinn Gnóthaí Sóisialacha agus Teaghlaigh chun a dualgais maidir le Cuntais agus

le Párolla a chomhlíonadh. Beidh an Ghníomhaireacht ag obair i gcomhairle leis an

Roinn agus leis an Ard-Reachtaire Cuntas agus Ciste i 2004 chun a Ráiteas Airgeadais

don tréimhse ó 6 Bealtaine 2003 go 31 Mí na Nollag 2003 a chur le chéile.



5.4 An Clár Ionad Acmhainní do Sheirbhísí Teaghlaigh agus Pobail

Tá sé de chúram ar an nGníomhaireacht um Thacaíocht Teaghlaigh tacú leis an

gClár Ionad Acmhainní do Sheirbhísí Teaghlaigh agus Pobail, an clár sin a chur

chun cinn agus é a fhorbairt.

Tosaíochtaí Polasaí

Is é is príomhaidhm do Chlár Ionad Acmhainní do Seirbhísí Teaghlaigh agus 

Pobail cabhrú chun an míbhuntáiste a chloí trí fheidhmiú an aonad teaghlaigh 

a fheabhsú. Cuirtear béim ar pháirtíocht na bpobal áitiúla i bhforbairt gach cur

chuige le dul i ngleic le fadhbanna agus comhpháirtíochtaí ráthúla a chruthú idir

na gníomhaireachtaí deonacha agus reachtúla ina réimsí féin. Ionaid Acmhainní

Teaghlaigh ag feidhmiú ó chleachtaí agus ó phrionsabail forbartha pobail le

rannpháirtíocht ó dhaoine ó ghrúpa imeallaithe agus leochailleacha agus ó

cheantair faoi mhíbhuntáiste ag gach leibhéal den tionscadal.

Seirbhísí agus Gníomhaíochtaí

Tá na seirbhísí a chuirtear ar fáil agus na gníomhaíochtaí a fhaigheann tacaíocht 

ó na hionaid acmhainne deartha ar mhaithe le riachtanas na bpobal áitiúla, agus

ina measc tá:

■ Faisnéis, comhairle agus tacaíocht a sholáthar do spriocghrúpaí agus do

theaghlaigh sa cheantar.

■ Cabhair phraiticiúil a thabhairt do ghrúpaí pobail, i bhfoirm oiliúna, faisnéise,

comhairle agus áiseanna fótachóipeála.

■ Cúrsaí oideachais agus deiseanna oiliúna a chur ar fáil.

■ Áiseanna cúram leanaí a sholáthar dóibh siúd a fhreastalaíonn ar chúrsaí atá

curtha ar fáil ag an tionscadal.

■ Tionscnaimh a bhunú chun páirt aithreacha óga i saol a gclainne a fheabhsú.

■ Páirtíocht na bhfear i saol an phobail a chur chun cinn.

■ Ionaid áitiúla a úsáid mar láithreacha cruinnithe do ghrúpaí agus do sheirbhísí

éagsúla, m.sh. C.I.C., MABS, AA, cruinnithe áitritheoirí, srl.

■ Clubanna iarscoile a reáchtáil.

Seasann na seirbhísí sin le sainmheon um fhorbairt phobail agus le prionsabal an

hiniatachta, cuid lárnach de luacha na Gníomhaireachta um Thacaíocht Teaghlaigh.

Ó bunaíodh an clár i 1994, mhéadaigh líon na n-ionad a fuair croíchmhaoiniú ó

10 go 72. Mhéadaigh an maoiniú ó €317,500 (£250,000) i 1994 go €6.98 milliún

i 2003. I 2003 mhol an Ghníomhaireacht um Thachaíocht Teaghlaigh go ndéanfaí

croímhaoiniú a fhaomhadh do 8 n-ionad. Faoi Comhpháirtíocht 2000, tá tiomantas

ann go mbeidh 100 Ionad Acmhainní Teaghlaigh sa Chlár faoi dheireadh 2006.

5.5 Deontais do Sheirbhísí Comhairliúcháin um Pósadh, Leanaí 
agus Méala

Déanann an Ghníomhaireacht um Thacaíocht Teaghlaigh riaradh ar an Scéim Deontas

do Eagraíochtaí Deonacha a chuireann seirbhísí comhairliúcháin um Pósadh,

Leanaí agus Méala ar fáil. Tá sé de chúram ar an nGníomhaireacht chomh maith

tacú le foráil sheirbhísí Comhairliúcháin um Pósadh agus caidrimh, ullmhúchán

don phósadh agus tacaíocht teaghlaigh, iad a chur chun cinn agus iad a fhorbairt.

Dírítear sa scéim deontas ar na seirbhísí tacaíochta a fhorbairt sa phobal do

theaghlaigh, chun buaine an tsaoil teaghlaigh a fheabhsú agus chun cabhrú le

teaghlaigh agus lena mbaill plé leis na deacrachtaí a d’fhéadfadh a bheith acu.

Is aidhm don scéim seirbhís a mbeidh fáil níos éasca air a bhaint amach agus 

an caighdeán seirbhíse is fearr is féidir a chinntiú.

Rinneadh cionroinnt de €7.009 milliún in iomlán i 2003 chun tuilleadh forbartha

a dhéanamh ar an gclár seo, (€6.659 milliún i 2002) Bhí soláthar buiséid €199,790

sa chionroinnt seo do na tionscadail speisialta seo leanas:

■ Fuair Turning Point an íocaíocht dheireanach de €50,790 ina mbuiséad trí bliana.

■ Chuaigh €50,000 chuig Lároifig ACCORD chun polasaí agus próiseas a

fhorbairt a chríochnaíonn le creidiúnú nó a chomhionann do chomhairleoirí

ACCORD.

■ €29,000 chuig Solas, Seirbhis Méala Leanaí Barnardos chun a gCuspa

Faisnéisithe do Theagmhais Chriticiúla (C.I.S.D) a fhorbairt.

■ €20,000 chuig Parental Equality chun a gclár tuismitheoireachta do lánúin

scartha a fhorbairt.



■ €50,000 chun líon beag gréasán a bhaineann le hearnáil na comhairleoireachta

agus leis an bhFóram um Ionaid Acmhainní Teaghlaigh a mhaoiniú 

Iarratais 2003

■ Rinne 470 iarratais ar mhaoiniú agus fuair 460 deontas.

■ Ba mhó ná €15.75 milliún na suimeanna a bhí á n-éileamh.

■ Rinne 80 iarrthóir iarratas den chéad uair.

Rinneadh measúnú ar na hiarratais de réir chritéir na Scéime a d’fhaomhaigh 

an tAire um Gnóthaí Sóisialacha agus Teaghlaigh.

Cionroinnt an Mhaoinithe i 2003

Is iad na cuspóirí ar a dtugtair aird agus cionroinnt á dhéanamh - 

■ Leanúint den infheistíocht sna príomhsholáthróirí seirbhísí ionas gur féidir leo

a ról lárnach i soláthar seirbhísí comhairliucháin ar ardchaighdeán a dhaingniú.

■ Gréasán réigiúnach de thacaíocht ionrochtana a sholáthar trí infheistíocht 

i soláthraithe suntasacha seirbhisí in abhanntrachtaí tábhachtacha ar fud 

na tíre.

■ Breis tacaíochta a thabhairt do eagraíochtaí a chuireann seirbhísí ar fáil 

do phobail faoi mhíbhuntáiste.

Tugtar forléargas ar mhaoiniú 2003 mar seo leanas:

■ Fuair eagraíochtaí a sholáthraíonn seirbhísí comhairliúcháin um pósadh agus

leanaí arduithe ina gcionroinnt maoinithe, ach amháin i gcásanna nár iarradh

ardú.

■ Fuair formhór na n-eagraíochtaí a sholáthraíonn seirbhísí comhairliúcháin 

um pósadh suimeanna sa réimse €2000 go €50,000 ar mhaithe lena gcuid

seirbhísí.

■ Fuair formhór na n-eagraíochta a sholáthraíonn cláracha mar ullmhú don

phósadh cionroinnt sa réimse €1,000 go €10,000 ar mhaithe lena gcláir.

■ Faigheann formhór na ngrúpaí a chuireann comhairleoireacht leanaí ar fáil

cionroinnt idir €1,000 agus €15,000 agus faigheann formhór na ngrúpaí

tacaíochta méala cionroinnt de idir €500 agus €5,000.

■ Cuireann formhór na ngrúpaí, seachas iad siúd a thugann tacaíocht mhéala,

níos mó ná seirbhís amháin ar fáil, m.sh. cuireann a lán de na heagraíochtaí 

a sholáthraíonn seirbhísí comhairliúcháin um pósadh cláracha um scaradh

pósta ar fáil chomh maith.

Is mar seo leanas a rinneadh an cionroinnt iomlán a dháileadh ar na seirbhísí éagsúla:

Aicme Deontas Suim an Mhaoinithe

Comhairleoireacht Phósta €4,138,972

Ullmhúchán don Phósadh € 723,960

Comhairleoireacht Leanaí € 872,800

Méala:

Comhairleoireacht/Tacaíocht €1,068.478

Measúnú Seirbhísí

Tugadh cuairt ar timpeall 35 eagraíocht ar fud na tíre i 2003 chun caighdeán agus

cineál na seirbhíse a bhí á soláthar acu a mheasúnú. Éascaíonn cuairteanna mar iad

sin, chomh maith, forbairt ar ghréasán teangmhála chun tuairimí a chur ar ais chun

na Gníomhaireachta um Thachaíocht Teaghlaigh, maidir le forbairt na seirbhísí sa

todhchaí.

Cúrsai um Ullmhú  

don Phósaidh 

10.63%

Comhairliúchán/ 

Tacaiocht um Méala  

15.75%

Comhairliúchán

Leanai  

12.82%

Comhairliúchán 

um Pósadh  

60.80%



5.6 Seirbhís Eadrána Teaghlaigh

Tá an Ghníomhaireacht um Thacaíocht Teaghlaigh freagrach, chomh maith, ag 

an Seirbhís Eadrána Teaghlaigh, seirbhís ghairmiúil, rúnda in aisce do lánúin phósta

agus neamhphósta atá meáite ar scaradh ó chéile nó ar cholscaradh a fháil 

agus a dteastaíonn uathu teacht ar réiteach maidir le téarma na scarúna nó 

an cholcartha le cabhair ó eadránaí oilte. Cabhraíonn eadráin teaghlaigh le lánúin

atá ar tí a scartha breathnú ar na hacmhainní agus na roghanna atá ar fáil dóibh

agus teacht ar réiteach a shásaíonn a leas féin agus leas a leanaí.

Próiseas na hEadrána

Nuair a thagann lánún chuig Ionad Eadrána Teaghlaigh feiceann a n-eadránaí 

an bheirt acu le chéile. Míníonn an t-eadránaí gurb iad an lánún féin a dhéanann

cinneadh agus gurb é gnó an eadránaí a gcuid plé a éascú agus a n-idirbheartaíocht

a stiúradh. Ní comhairleoir ná comhairleoir atá san eadránaí. Ag an seisiún seo

cloiseann an t-eadránaí cén fáth go bhfuil eadráin ón lánún, cad leis a bhfuil siad

ag súil san eadráin agus cad iad na saincheisteanna is mian leo a phlé chun teacht

ar réiteach. Cruthaíonn an lánún a gclár oibre féin de shaincheisteanna atá le plé.

I measc na saincheisteanna a phléitear in eadráin teaghlaigh bíonn:

■ Teach cónaithe an teaghlaigh – cá gcónóidh gach duine agus cá gcónóidh 

na leanaí?

■ Tuismitheoireacht – conas a chaithfidh na leanaí am le gach duine de na

tuismitheoirí agus conas a bheidh na tuismitheoirí i dteangmháil lena chéile

maidir leis na leanaí?

■ Cabhair airgid – an dtabharfar cabhair do chéile amháin agus do na leanaí

agus cé mhéid a bheidh ag gach duine mar airgead maireachtála?

■ Pinsin – cad iad na teidlíochtaí agus conas a dháileofar iad?

■ Sócmhainní – conas a roinnfidh an lánún a gcuid sócmhainní?

■ Fiacha- conas a phléifear le fiacha agus eisíocaíochtaí eile?

■ Conas a chionroinnfear a bhfuil i dteach cónaithe an teaghlaigh?

Nuair a bhíonn an clár oibre leagtha amach tugann na rannpháirtithe eolas faoina

riachtanais airgeadais sa todhchaí. Cuireann siad bunús lena n-ioncam agus lena

gcaiteachas – nuair atá sealúchas i gceist d’fhéadfadh gur ghá luacháil a fháil chomh

maith le luach agus sochair scéimeanna pinsean. Mura bhfuil comhairle dlí á lorg

cheana féin ag an lánúin, d’fhéadfadh sé a bheith ag teastáil le linn na hEadrána.

Nuair thagann an lánúin ar chomhaontú faoi na saincheisteanna thuas, scríobhann

an t-eadránaí Nóta de Chomhaontú Eadránaithe i ngnáthfhocail. Tig leis an lánúin

an Nóta de Chomhaontú Eadránaithe a thabhairt chuig a ndlíodóirí faoi seach

chun Comhaontú Scarúna dlíthiúil a dhéanamh de. D’fhéadfadh idir ceithre agus

sé sheisiún a bheith ag teastáil chun eadráin teaghlaigh a thabhairt chun críche.

Ag deireadh an phróisis, iarrtar ar na lánúin a bpáistí a bhreith leo chun na

socruithe don todhchaí atá aontaithe a mhíniú i slí is go mbeidh a fhios ag 

na leanaí go bhfuil a leas siúd tábhachtacht dá dtuismitheoir i gcónaí.

D’oscail an Ghníomhaireacht um Thacaíocht Teaghlaidh dhá ionad nua don

Seirbhís Eadrána Teaghlaigh i 2003, ceann i Sligeach agus an ceann eile i bPort

Láirge. Tá ceithre ionad déag ar fud na tíre anois. D’fhaomhaigh an Ghníomhaireacht

aistriú an tSeirbhís Eadrána Teaghlaigh i dTrá Lí go hionad nua. Tá ionaid Seirbhís

Eadrána Teaghlaigh lánaimseartha anois sna háiteanna seo a leanas: Corcaigh, Baile

Átha Cliath, Gaillimh agus Luimneach agus ionaid Seirbhís Eadrána Teaghlaigh

páirtaimseartha i mBaile Átha Luain, Baile Bhlainséir, Caisleán an Bharraigh, Dún

Dealgan, Marino, Sligeach, Teamhlacht, Trá Lí, Port Láirge agus Loch Garman.

Oifigí FMS in Éirinn

Sligeacht
Dún Dealgan

Tamhlacht

An Chúlóg

Trá Li Port Láirge 
Loch Garman

Baile Átha Luain Baile an Bhlainséir

Caisleán an
Bharraigh

BAILE ÁTHA CLIATH

CORCAIGH

GAILLIMH

LUIMNEACH

Sonraí Staidrimh

Idir 1986-1996, d’úsáid 250 lánúin, ar an meán, an tSeirbhís Eadrána Teaghlaigh.

Tá méadú mór tagtha ar líon na lánúineacha a úsáideann an tSeirbhís le himeacht

na mblianta. Sa tréimhse ó Bhealtaine go Nollaig 2003 chabhraigh an tSeirbhís le

1064 lánúin. Tugadh cabhair chun críche do 588, níor lean 102 eile ar aghaidh tar

éis an chéad seisiún tionscanta agus tugadh na lánúineacha eile ar aghaidh go

2004 agus iad ag leanúint den eadráin. Seo thíos staitisticí iomlána 2003:

Lánúineacha a fuair Lánúineacha a Lánúineacha nár lean 

cabhair i 2003 chríochnaigh an ar aghaidh tar éis an 

(Figiúr Náisiúnta) próiseas eadrána tseisiúin tionscanta

1403 881 146

De réir Líon na Líon na Líon na Líon na

Réigiún lánúineacha lánúineacha lánúineacha lánúineacha

a ghlac páirt a tháinig ar a g’fhill ar nár chríochnaigh

in eadráin chomhaontú an bpósadh an eadráin

Oirthear 521 306 (59%) 27 (5%) 188 (36%)

Gaillimh 180 81 (45%) 17 (9%) 82 (46%)

Luimneach 65 33 (51%) 2 (3%) 30 (46%)

Corcaigh 115 56 (49%) 5 (4%) 54 (47%)

Oiliúint don Eadráin Teaghlaigh

Cuireann an tSeirbhís Eadrána Teaghlaigh roinnt áiteanna ar fáil chun oiliúint 

a chur ar dhaoine ar mian leo speisialú san eadráin teaghlaigh trí Chlár Oiliúna

Inseirbhíse FMS Cuid II do Speisialaithe. Rinneadh an clár a fhorbairt de réir

Cháipéis Pholasaí Institiúid Eadránaithe Éireann 1 1995. Níl cáilithe chun Oiliúint

FMS Cuid 2 ach iad siúd gur éirigh leo Cúrsa Oiliúna Cuid 1 a shásaíonn riachtanais

Institiúid Eadránaithe Éireann a chríochniú. Chríochnaigh seachtar oiliúnaí an clár 

i 2002/2003.

5.7 Taighde agus Faisnéis

Tá an Ghníomhaireacht um Thacaíocht Teaghlaigh freagrach as taighde 

a dhéanamh ar ghnóthaí a bhaineann lena feidhmeanna. I 2003 bhí an

Ghníomhaireacht ag obair go dlúth leis an Roinn Gnóthaí Sóisialacha 

agus Teaghlaigh maidir le :

■ An fhreagracht seo a ghlacadh ar lámh.

■ Tréimhse 1 de Chlár Taighde na dTeaghlach.

■ Fóraim um Chomhairliúchán Teaghlaigh ar fud na tíre.

Chuir an tAire Gnóthaí Sóisialacha agus Teaghlaigh Tréimhse 1 de Chlár Taighde na

dTeaghlach ar bun i 1999. Bhí 14 tionscadal taighde sa Chlár faoi thopaicí i réimse

ilghnéitheach i saol an dteaghlaigh, ar a n-áirítear pósadh, póstaí briste, tionchar

na seirbhísí comhairliúcháin um chaidreamh, leanaí, scarúint tuismitheoirí,

aithreacha, seantuismitheoirí agus cleachtais oibre atá báúil don teaghlach.

Foilsíodh deich gcinn de na tionscadail taighde sin faoi dheireadh 2003.

Réimse ríthábhachtach de chúram na Gníomhaireachta is ea taighde. Déanfaidh

an Ghníomhaireacht forbhairt de réir a chéile ar an ról seo nuair a sheolfar Céim 2

de Chlár Taighde na dTeaghlach i 2004 agus tógfar ar thaighde na Roinne Gnóthaí

Sóisialacha agus Teaghlaigh faoi Thréimhse 1 de Chlár Taighde na dTeaghlach.

Bhí áthas ar an Ghníomhaireacht um Thacaíocht Teaghlaigh a bheith ag obair go

dlúth leis an Roinn Gnóthaí Sóisialacha agus Teaghlaigh maidir leis na Fóraim um

ChomhairliúchánTeaghlaigh ar fud na tíre. Thug na fóraim deis do na teaghlaigh

agus dóibh siúd a oibríonn le teaghlaigh a dtuairimí faoi ghnéithe tábhachtacha 

a théann i gcionn ar shaol an teaghlaigh in Éirinn a nochtadh. Tá príomhthuairimí

agus príomh-mholtaí na bhFóram Teaghlaigh curtha le chéile sa staidéar téamúil

“Teaghlaigh agus Saol an Teaghlaigh in Éirinn: Dúshláin don Todhchaí.



5.8 An Chéad Phlean Straitéise

Cuireadh an Chéad Phlean Straitéise, don tréimhse 2004 go 2006, faoi bhráid an

Aire Gnóthaí Sósialacha agus Teaghlaigh i mí na Samhna 2003. Tá an Straitéis,

a cuireadh le chéile i gcomhar lenár bpáirtithe leasmhara, dírithe go láidir ar 

an teaghlach. Tá sé bunaithe ar chreideamh láidir i dtábhacht bhunúsach na

dteaghlach agus shaol an teaghlaigh do dhaoine aonair, do phobail agus don

tsochaí go ginearálta. Cuirtear san áireamh ann, chomh maith, polasaí an Rialtais,

go háírithe an polasaí um chuimsiú nó comghlacadh sóisialta, mar atá leagtha

amach sa Phlean Náisiúnta Gníomhaíochta Bochtaine agus na hEisiatachta Sóisialta.

Tá cúig Thosaíocht Straitéisea aitheanta ag an nGníomhaireacht a leagan síos 

treo foriomlán na heagraíochta do na 3 bliain atá romhainn:

■ Tacú le teaghlaigh agus iad a neartú trí sheirbhísí tacaíochta ar ardcháilíocht

a sholáthar do theaghlaigh ar fud na tíre.

■ Timpeallacht thacúil phobail a chothú do theaghlaigh i gcomhar leis 

an bpobal agus leis na hearnála deonacha agus reachtúla.

■ Cur le héifeachtúlacht polasaí agus seirbhísí teaghlaigh trí thaighde 

a dhéanamh nó a choimisiúnú ar ábhair a bhaineann le feidhmeanna 

na Gníomhaireachta nó le nithe eile mar a iarrann an tAire.

■ An Ghníomhaireacht um Thacaíocht Teaghlaigh a chur ar aghaidh mar

sholáthraí seirbhísí tacaíochta agus faisnéise maidir le teaghlaigh in Éirinn.

■ Timpeallacht a chruthú ina n-aithnítear luach na foirne sa Ghníomhaireacht

um Thacaíocht Teaghlaigh agus a thacaíonn lena bhforbairt leanúnach.

6. Aguisíní



Aguisín 1

Feidhmeanna na Gníomhaireachta um Thacaíocht

Teaghlaigh

Tá feidhmeanna na Gníomhaireachta um Thacaíocht Teaghlaish, mar atá

forordaithe san Acht fán Ghníomhaireacht um Thacaíocht Teaghlaigh 2001,

Alt 4, leagtha amach mar seo leanas:

4. (1) is iad feidhmeanna an Gníomhaireachta –

(a) seirbhís Eadrána teaghlaigh a chur ar fáil

(b) mar a mheasann an Ghníomhaireacht é a bheith riachtanach 

nó caoithiúil –

(i) eadráin teaghlaigh a chur ar fáil trí mheán daoine eile a 

mheasann sí a bheith oiriúnach,

(ii) oiliúint in eadráin teaghlaigh a chur ar fáil í féin nó trí mheán 

daoine eile a mheasann sí a bheith oiriúnach,

(c) tacú le soláthar seirbhísí comhairliúcháin um pósadh agus caidreamh 

agus le seirbhísí tacaíochta teaghlaigh; iad sin a chur chun cinn agus 

a fhorbairt

(d) faisnéis faoi shaincheisteanna a bhaineann le hoideachas maidir le 

pósadh, le caidreamh, le headráin teaghlaigh, le tuismitheoireacht 

agus le freagrachtaí teaghlaigh agus nithe gaolmhara a chur chun 

cinn agus a chraobhscaoileadh agus obair i gcomhar ina leith sin le 

húdaráis phoiblí eile chun faisnéis a chur ar fáil chun cabhrú le daoine 

cothromóid a bhaint amach ina ndualgais teaghlaigh agus oibre.

(e) tacú le Clár Acmhainní Sheirbhísí Acmhainní Teaghlaighagus Pobail 

an Aire a chur chun cinn agus a fhorbairt.

(f) tabhairt faoi thaighde nó taighde a choimisiúnú i nithe a bhaineann 

lena fheidhmeanna agus le nithe eile mar a iarrann an tAire.

(g) ar iarratas ón Aire nó as a stuaim féin, comhairle, faisnéis agus 

cúnamh a chur ar fáil don Aire maidir le forbairt ar ghné ar bith dá 

feidhmeanna.

(h) faoi réir ag toil an Aire, agus de réir na gcritéar atá bunaithe faoi Alt 

7, cúnamh airgid a chur ar fáil do chomhlachtaí deonacha maidir le 

hábhar ar bith a bhaineann le feidhmeanna na Gníomhaireachta agus 

ar son an chuspóra seo riarachán a dhéanamh ar –

(i) scéim an Aire ar a dtugtar Scéim na nDeontas don Earnáil 

Dheonach

(ii) cláir an Aire ar a dugtar Clár na nIonad Acmhainní do Sheirbhísí 

Teaghlaigh agus Pobail, agus

(iii) scéimeanna, deontais agus áiseanna eile a bhaineann le cúnamh 

airgid is féidirleis an Aire a údarú ó am go ham i gcomhairle leis 

an Aire Airgeadais,

(i) pleananna Straitéise a ullmhú de réir Alt 9

(j) feidhm ar bith eile a a shannaítear chun na Gníomhaireachta faoi Alt 

5 a chomhlíonadh

4 (2) I gcomhlíonadh na bhfeidhmeanna atá sannaithe air ag an Acht seo nó 

faoi beidh aird ag an nGníomhaireacht ar na nithe seo a leanas –

(a) an gá atá le cúnamh a thabhairt go háirithe do dhaoine a bhíonn 

páirteach sa phróiseas scarúna nó colscartha chun teacht ar réiteach 

más féidir, go hárithe in aighnis a bhaineann le leanaí

(b) an gá atá le coimhoibiru le húdaráis phoiblí ábhartha eile agus le 

comhlachtaí deonacha

(c) polasaí an Rialtais, polasaí um chuimsiú nó comhghlacadh sóisialta,

ach go háirithe.

(3) Beidh na cumhachtaí uile atá riachtanach nó teagmhasach do 

chomhlíonadh a cuid feidhmeanna ag an nGníomhaireacht faoin 

Acht seo.



Aguisín 2

Fochoistí an Bhoird

1. An Foghrúpa um Páirtithe Leasmhara

Sinead Hanly 

Dick Hickey

Colm O’Connor

2. An Foghrúpa um Plean Straitéise

Dick Hickey 

Paddie Connellan

Brid Rocks

3. An Foghrúpa um Ionaid Acmhainní Teaghlaigh (IAT)

Brid Rocks 

Clare Cashman

Gerry Mangan

4. An Foghrúpa um Rialú Corparáideach

Muriel Walls 

Margaret Farrell

Brendan Murphy

5. An Foghrúpa um Ghréasáin Tacaíochta IAT na Gníomhaireachta

Dick Hickey 

Clare Cashman

Paddie Connellan

Brid Rocks

Gerry Mangan

6. An Foghrúpa um Chreidiúnú Comhairliúcháin

Colm O’Connor

Brendan Murphy

Aguisín 3

Struchtúr Eagrúcháin agus Foirne i 2003

Pat Bennett Príomhfheidhmeannach

Riarachán

Bill O’Dea AP

Deirdre Fradl HEO

Deontais um Chomhairliúcháin agus Ionaid Acmhainní Teaghlaigh

Christina O’Connor AP

Deontais um Chomhairiúcháin Ionaid Acmhainne Teaghlaigh

Olive Shanley HEO Rita Fitzsimons HEO

Marian Finn EO Kevin Casey EO

Imelda Martin CO Rose Longmore CO

Seirbhís Eadrána Teaghlaigh

Comhordaitheoir Seirbhísí Mary Lloyd

Comhordaitheoirí Ceantar Majella Foley-Friel 

Siun Kearney

Polly Phillimore

Carmel Savage

Eadránaithe

Bernadette Barry-Murray Eimear Hayden Yvette O’Malley-Quigley

Geoffrey Corry Marie Keely Ann O’Kelly

Ann Doran Martin Long Karen Quirk

Patricia Fleming Fiona Mc Auslan Anna Slattery

Claudia Greene Julie Mc Auliffe Delma Sweeney

Rosemary Hanratty Jane Mc Colgan Jim Sykes

Sheila Healy Lyle Mc Elderry



Riarachán

Anne O’Riordan HEO

Niamh Egan SO

Oifigigh Cléireachais 

Hazel Balding Marie Geraghty Evelyn Mc Garrigle

Noreen Buckley Michelle Henry Antoinette O’Donovan

Ann Connor Sandra Moran Geraldine O’Halloran

Martina Doyle Noreen Mullin Mary O’Sullivan

Margaret Farrell Sandra Murphy Anne Troy

Aguisín 4

Áitribh na Gníomhaireachta

Ceanncheathrú na Gníomhaireachta um Thacaíocht Teaghlaigh

Baile Átha Cliath – Urlár 4, Teach Fhaiche Stiabhna, Ardán Phort an Iarla,

Baile Átha Cliath 2

Guthán: 01-6114100

Oifigí Lánaimseartha ag an tSeirbhís Eadrána Teaghlaigh

Corcaigh – Teach Hibernian, 80A An Meall Theas, Corcaigh

Guthán: 021-4252200 

Baile Átha Cliath – Urlár 1, Teach Fhaiche Stiabhna, Ardán Phort an Iarla,

Baile Átha Cliath 2

Guthán: 01-6344320 

Gaillimh – Urlár 1, Teach Ross, Bóthar na gCeannaithe, Gaillimh

Guthán: 091-509730 

Luimneach – Urlár 1, Teach an Mhuilinn, Sráid Annraí, Luimneach

Guthán: 061-214310

Oifigí Páirtaimseartha ag an tSeirbhís Eadrána Teaghlaigh

Baile Átha Luain – f/ch CIC, Cearnóg Mhuire, Baile Átha Luain, Co. na hIarmhí

Guthán: 090-6420970 

Baile Bhlainséir – West End House, West End Business Park,

Snugborough Road Extension, Baile Bhlainséir, Baile Átha Cliath 15

Guthán: 01-8118650 

Caisleán an Bharraigh – f/ch Ionad Teaghlaigh, Sráid an tSéipéil,

Caisleán an Bharraigh, Co Mhaigh Eo

Guthán: 094-9035120 



Dún Dealgan – Ionad na Mílaoise, Bóthar Naomh Alfonsus, Dún Dealgan, Co Lú.

Guthán: 042 - 9359410 

Marino/An Chúlóg – f/ch Oifig ACCORD, 71 Ascaill Uí Ghríofa, Marino,

Baile Átha Cliath 9

Guthán: 01-8186050 

Sligeach – Sráid na Mainistreach, Sligeach

Guthán: 071-9137430 

Tamhlacht – The Rere, Ionad Seirbhísí Sóisialacha Thamhlachta, An Chearnóg,

Tamhlacht, Baile Átha Cliath 24

Guthán: 01-4145180 

Trá Lí – Aonad 2, Plás an Mhargaidh, Sr. Maine, Trá Lí, Co Chiarraí.

Guthán: 066-7186100 

Port Láirge – 14 Sráid Gladstone, Port Láirge

Guthán: 051-860460 

Loch Garman – Sráid na Drioglainne, Loch Garman

Guthán: 053-63050 

